ԱՄՓՈՓԱԹԵՐԹ 2
[bookmark: _GoBack]««Հայաստանի Հանրապետության 2025 թվականի պետական բյուջեի մասին» օրենքում վերաբաշխում, փոփոխություններ և լրացումներ, Հայաստանի Հանրապետության կառավարության 2024 թվականի դեկտեմբերի 27-ի  N 2060-Ն որոշման մեջ փոփոխություններ և լրացումներ կատարելու և հակահեղեղային անհետաձգելի միջոցառումների ցանկը հաստատելու մասին» Հայաստանի Հանրապետության կառավարության որոշման նախագծի


	1. ՀՀ արդարադատության նախարարություն
	11.04.2025թ.

	
	N /27.4/16075-2025


	
1․ Ղեկավարվելով «Նորմատիվ իրավական ակտերի մասին» օրենքի 13-րդ հոդվածի 1-ին մասի դրույթներով, որոնց համաձայն՝ ենթաօրենսդրական նորմատիվ իրավական ակտը ունենում է նախաբան, որում նշվում է օրենսդրական իրավական ակտի հոդվածը կամ մասը, որը ներառում է Սահմանադրության 6-րդ հոդվածի 2-րդ մասով սահմանված լիազորող նորմեր, ինչպես նաև հիմք ընդունելով Նախագծի 3-րդ կետի 1-ին ենթակետով նախատեսված կարգավորումը՝ անհրաժեշտ է Նախագծի նախաբանում հղում կատարել նաև «Գնումների մասին» օրենքի համապատասխան դրույթներին, որով ՀՀ կառավարությունը լիազորված է կատարել մեկ անձից գնում։
Միաժամանակ հիմք ընդունելով վերոգրյալը՝ անհրաժեշտ է Նախագծի 6-րդ կետում առկա «Սույն որոշմամբ նախատեսված հատկացումների հաշվին գնման գործընթացները «Գնումների մասին» Հայաստանի Հանրապետության օրենքի 23-րդ հոդվածի 1-ին մասի 2-րդ կետի հիման վրա կազմակերպվելու դեպքում» ձևակերպումը վերանայել, քանի որ Նախագծի 3-րդ կետի 1-ին ենթակետով փաստացի նախատեսվում է Նախագծով նախատեսված հատկացումների հաշվին գնման գործընթացները իրականացնել «Գնումների մասին» Հայաստանի Հանրապետության օրենքի 23-րդ հոդվածի 1-ին մասի 2-րդ կետի հիման վրա։
2․  «Գնումների մասին»  օրենքի 23-րդ հոդվածի 1-ին մասի 2-րդ կետի համաձայն՝ գնումը կարող է կատարվել մեկ անձից, եթե` արտակարգ կամ չնախատեսված այլ իրավիճակի առաջացման հետևանքով ծագել է գնման անհետաձգելի պահանջ և, արտակարգ կամ չնախատեսված այլ իրավիճակից ելնելով, գնման այլ ձևերի կիրառումը ժամկետի առումով անհնար է, պայմանով, որ նման պահանջը հնարավոր չէր օբյեկտիվորեն կանխատեսել։
Նախագծին կից ներկայացված հիմնավորման համաձայն՝ Նախագծով նախատեսված կարգավորումները պայմանավորված են հրատապ մաքրման աշխատանքների իրականացման հանգամանքով, որոնց չիրականացումը սպառնալիքներ է պարունակում տարբեր օբյեկտների համար։
Այս առումով հայտնում ենք, որ մեկ անձից գնում իրականացնելու պայմանները սահմանված են «Գնումների մասին» օրենքի 23-րդ հոդվածով և տրամաբանորեն այդ դեպքերը, ըստ էության վերաբերում են օբյեկտիվ հանգամանքների բերումով մրցույթային կարգով գնում իրականացնելու անհնարինությանը: Տվյալ պարագայում անհրաժեշտ է նախագծի հիմնավորումներում բացահայտել, թե ինչ օբյեկտիվ հանգամանքներից ելնելով է, որ 2024 թվականի մայիսի 26-ին տեղի ունեցած ջրհեղեղի պատճառները հաշվի առնելով այս տարի նախատեսվել գետի մաքրման գնումը իրականացնել հրատապության ռեժիմով, մասնավորապես, օրինակ որոնք են եղել այդ աշխատանքները, այդ թվում նաև գնման գործընթացը առավել վաղ կազմակերպելու անհնարինության պատճառները, որոնք ներկայումս հանգեցրել են հրատապության:
	










Ընդունվել է։
Նախագծի 6-րդ կետը լրամշակվել է։






Նախագծով առաջարկվող աշխատանքների անհետաձգելի պահանջը ներկայացվել է համապատասխան մարմինների, այդ թվում՝ «Հարավկովկասյան երկաթուղի» ՓԲԸ-ի, ՀՀ Լոռու մարզպետի գրություններով (նախագծին կից ներկայացված են), որից հետո Ջրային համակարգերի օգտագործման և պահպանության տեխնիկական հանձնաժողովը ուսումնասիրել և ներկայացրել է իր առաջարկությունները, որոնք միտված են հնարավոր ռիսկերը կանխելուն։


	2. ՀՀ ներքին գործերի նախարարություն
	11.042025թ.

	
	N 43/6/95180-25

	

1)Նախագծի վերնագրում «ՄԻՋՈՑԱՌՈՒՄՆԵՐ ԻՐԱԿԱՆԱՑՆԵԼՈՒ ՄԱՍԻՆ» բառերը փոխարինել «ՄԻՋՈՑԱՌՈՒՄՆԵՐԻ ՑԱՆԿԸ ՀԱՍՏԱՏԵԼՈՒ ՄԱՍԻՆ» բառերով,
2) Նախագծի նախաբանից հանել «ՀՀ» և «ինչպես նաև հիմք ընդունելով Հայաստանի Հանրապետության կառավարության 2024 թվականի մայիսի 27-ի N 772-Ն որոշման 1-ին կետը» բառերը



3) Նախագծի 1-ին կետում «հաստատել N 8 հավելվածի հակահեղեղային միջոցառումները» բառերը փոխարինել «հաստատել հակահեղեղային անհետաձգելի միջոցառումների ցանկը՝ համաձայն N 8 հավելվածի» բառերով, իսկ Նախագծի N 8 հավելվածի վերնագրում «միջոցառումներ» բառը փոխարինել «միջոցառումների ցանկ» բառերով,
4) Նախագծի 3-րդ կետի 1-ին ենթակետում «հակահեղեղային միջոցառումների» բառերը փոխարինել «ցանկի հակահեղեղային անհետաձգելի միջոցառումների» բառերով,
5) Նախագծի 6-րդ կետի «օրենքի» բառից առաջ հանել «Հայաստանի Հանրապետության» բառերը։
	Մասամբ է ընդունվել։

Կատարվել են համապատասխան խմբագրումները։

Նախագծի մշակման համար հիմք է հանդիսացել ՀՀ Լոռու և Տավուշի մարզերում 2024 թվականի մայիսի 25-26-ին տեղացած հորդառատ անձրևներով պայմանավորված մի շարք համայնքներ և դրանց տարածքները աղետի գոտի սահմանելը։

Կատարվել են խմբագրումները։




Կատարվել են խմբագրումները։


Կատարվել են խմբագրումները։


	3. ՀՀ շրջակա միջավայրի նախարարություն
	10.04.2025թ.

	
	N 1/01.3/4197-2025

	Առաջարկություններ և դիտողություններ չկան։
Միաժամանակ, հիմք ընդունելով 2025 թվականի ապրիլի 1-ին կայացած ֆինանսատնտեսական նախարարական կոմիտեի նիստի NԿԱ/97-2025 արձանագրության 18-րդ կետով տրված հանձնարարականը՝ առաջարկվում է Որոշման հիմնավորման մեջ կատարել համապատասխան լրացումներ՝ համաձայն որի շրջակա միջավայրի նախարարության կողմից մշակված «Ջրային ռեսուրսի հունը կենցաղային աղբից, ջրաբերուկներից և բնական հոսքը խոչընդոտող այլ օբյեկտներից մաքրման կարգը սահմանելու մասին» Կառավարության որոշման նախագիծն աշխատանքային կարգով քննարկվել է ՏԿԵՆ մասնագետների հետ, ինչպես նաև հղում կատարել ՀՀ կառավարության  2017 թվականի փետրվարի 23-ի N183-Ա որոշմանը՝ համաձայն որի ՀՀ ջրային օրենսգրքով նախատեսված գետերի ջրերի վնասակար ներգործության կանխման և վերացման միջոցառումների կազմակերպման ու իրականացման պետական կառավարման լիազոր մարմին է ճանաչվել ՏԿԵՆ ջրային կոմիտեն:
	Ընդունվել է։
Նախագծի հիմնավորումը լրամշակվել է։

	4. ՀՀ ֆինանսների նախարարություն
	14.04.2025թ.

	
	N 01/9-1/8504-2025

	Նախագծով առաջարկվում է ՀՀ 2025թ-ի պետական բյուջեի «1004. Ոռոգման համակարգի առողջացում» ծրագրի «31012. Գետերի և հեղեղատարների տեղամասերի ամրացման և մաքրման աշխատանքներ» կապիտալ բնույթի միջոցառման գծով նախատեսված 582,985.0 հազար դրամից 435,750.0 հազար դրամ վերաբաշխել նույն ծրագրի նոր «11020. Հակահեղեղային անհետաձգելի միջոցառումներ» ընթացիկ բնույթի միջոցառմանը՝ Դեբեդ, Փամբակ, Ձորագետ և Տաշիր գետերում հրատապ մաքրման և վերականգնման աշխատանքներին, ինչի վերաբերյալ առկա են ստորև ներկայացվող դիտարկումները.
1. Նախագծի N 8 հավելվածում ներկայացված են թվով 14 տեղամասերում գետերի ափերի ամրացման և հուների կարգավորման, գրունտի, խոշոր քարերի տեղափոխման և այլ աշխատանքներ, որոնց չիրականացումը վտանգ է սպառնում երկաթուղային գծերին, բնակֆոնդին և այլ հարակից օբյեկտների: 
Նախագծի տեղեկանք-հիմնավորման մեջ ներկայացվել են ըստ տեղամասերի հակահեղեղային կարիքների գնահատման մոտավոր ֆինանսական գնահատականները: Համաձայն ներկայացված հաշվարկների՝ մաքրման աշխատանքների միավոր գինը (1 քառ. մետրի համար) նախատեսվել է միջինը 1.4 հազար դրամ, իսկ աղբի տեղափոխման միավոր գինը՝ (1 տոննայի համար) մոտավորապես 2.0 հազար դրամ: 
Նշվածով պայմանավորված առաջարկում ենք Նախագիծը հիմնավորող տեղեկանքում բացահայտել միավոր գների գնորոշման աղբյուրները:
2. Նախագծին կից ներկայացված է Ջրային համակարգերի օգտագործման և պահպանության տեխնիկական հանձնաժողովի (այսուհետ՝ Հանձնաժողով) կողմից խնդրահարույց թվով 14 հատվածների վերականգնման վերաբերյալ առաջարկությունները: Ելնելով վտանգավորության աստիճանից առանձնացվել են առաջնահերթ /հրատապ/ իրականացվելիք աշխատանքները և հատվածներ, որոնց շինարարական աշխատանքներն առաջարկվում է իրականացնել նախագծանախահաշվային փաստաթղթերի առկայության դեպքում: 
Միևնույն ժամանակ Հանձնաժողովն առաջարկում է՝ հաշվի առնելով աշխատանքների հրատապությունը, նախագծանախահաշվային փաստաթղթերի մշակման և կատարման աշխատանքներն իրականացնել զուգահեռ իրականացման ռեժիմով:
Ելնելով վերոշարադրյալից և հաշվի առնելով Նախագծի N 8 հավելվածը, որտեղ առաջարկվում է թվով 5 տեղամասերում աշխատանքներն իրականացնել նախագծային լուծումներին համապատասխան, ինչպես նաև այն, որ Նախագծով առաջարկվում է աշխատանքների ձեռքբերման գնման ձևը սահմանել հրատապ մեկ անձով (ՀՄԱ), առաջարկում ենք, որ Նախագծով ընթացիկ/հրատապ բնույթի աշխատանքների համար անհրաժեշտ միջոցները նախատեսել «1004» ծրագրի «11020» միջոցառման ներքո, բյուջետային ծախսերի տնտեսագիտական դասակարգման «Շենքերի և կառույցների ընթացիկ նորոգում և պահպանում» հոդվածով (այլ ոչ «Ընդհանուր բնույթի այլ ծառայություններ» հոդված, քանի որ իրականացվելու են մաքրման և աղբի տեղափոխման աշխատանքներ), իսկ կապիտալ բնույթի աշխատանքների համար անհրաժեշտ միջոցները թողնել «31012. Գետերի և հեղեղատարների տեղամասերի ամրացման և մաքրման աշխատանքներ» միջոցառման ներքո՝ «Շենքերի և շինությունների կապիտալ վերանորոգում» հոդվածով: 
Վերոնշյալով պայմանավորված՝ առաջարկում ենք նաև Նախագծում սահմանել դրույթ, համաձայն որի` վերականգնողական աշխատանքների գծով նախատեսված միջոցների ֆինանսավորումը կիրականացվի աշխատանքների փորձագիտական դրական եզրակացություն ունեցող նախագծանախահաշվային փաստաթղթերի առկայության դեպքում: 
3. Նախագծի 3-րդ կետի 1-ին ենթակետով հանձնարարվում է ՀՀ տարածքային կառավարման և ենթակառուցվածքների նախարարության ջրային կոմիտեին գետերի հոսանքների կարգավորման և ջրհեղեղների վերահսկման աշխատանքների ձեռք բերման նպատակով պայմանագիր կնքել «Մելիորացիա» ՓԲԸ-ի հետ: 
Նախագծի ընդունումը հիմնավորող փաստաթղթի և N 7 հավելվածի համաձայն՝ վերոնշյալ աշխատանքները ձեռք են բերվելու հրատապության հիմքով պայմանավորված մեկ անձից գնման ձևով՝ «Մելիորացիա» ՓԲԸ-ից:
Այս կապակցությամբ հայտնում ենք, որ անհրաժեշտ է որպես ավելորդ դրույթ հանել նշված ենթակետը, նկատի ունենալով, որ ՀՀ կառավարության 04.05.2017թ. N 526-Ն որոշմամբ հաստատված կարգի 21-րդ կետի 1-ին ենթակետի դ պարբերության համաձայն՝ հրատապության հիմքով պայմանավորված մեկ անձից գնումների կատարման վերաբերյալ որոշումը կայացնում է պատվիրատուի ղեկավարը, առանց ՀՀ կառավարության կողմից նման համաձայնություն կամ հանձնարարություն ստանալու հանգամանքի, ներառյալ ընթացակարգն էլեկտրոնային համակարգի միջոցով կազմակերպելու կամ գնման առարկան կոնկրետ մասնակցից ձեռք բերելու որոշումը: 
4. Նախագծի 6-րդ կետով առաջարկվում է բացառություն սահմանել վերոնշյալ կարգի 71-րդ կետի 1-ին ենթակետի զ պարբերության պահանջների նկատմամբ: Կարգավորումը վերաբերում է մասնակցի կողմից որակավորման և պայմանագրի (կանխավճարի) ապահովումներ ներկայացնելուն: 
Սակայն Նախագծի տեղեկանք-հիմնավորմամբ բացահայտված չէ, թե պատվիրատուն ինչպես է ապահովելու որակավորման, պայմանագրի և կանխավճարի ապահովման պայմանները չկիրառելու դեպքում առաջանալիք հնարավոր ռիսկերի կառավարումը:
Հիմք ընդունելով վերոգրյալը, անհրաժեշտ է նշված փաստաթղթում ներկայացնել հիմնավորումներ ապահովումների ներկայացման պայմանի բացառման վերաբերյալ:  
Միաժամանակ հայտնում ենք, որ համաձայն նշված կարգի 21-րդ կետի 1-ին ենթակետի «ժ» պարբերության՝ պատվիրատուն կարող է մասնակցի նկատմամբ սահմանել որակավորման չափանիշներ, ինչի պարագայում կիրառելի չէ որակավորման ապահովում պահանջելու պայմանը: Հետևաբար, եթե պատվիրատուն գնման գործընթացի շրջանակում մասնակցի նկատմամբ սահմանելու է որակավորման չափանիշներ, ապա անհրաժեշտ է Նախագծի 6-րդ կետը խմբագրել հետևյալ բովանդակությամբ.
«Սահմանել, որ սույն որոշմամբ նախատեսված հատկացումների հաշվին գնման գործընթացները «Գնումների մասին» Հայաստանի Հանրապետության օրենքի 23-րդ հոդվածի 1-ին մասի 2-րդ կետի հիման վրա կազմակերպվելու դեպքում կարող են չկիրառվել Հայաստանի Հանրապետության կառավարության 2017 թվականի մայիսի 4-ի N 526-Ն որոշմամբ հաստատված՝ գնումների գործընթացի կազմակերպման կարգի 71-րդ կետի 1-ին ենթակետի «զ» պարբերությամբ սահմանված՝ պայմանագրի (կանխավճարի) ապահովումներ ներկայացնելու պահանջները:»:
Նշված դիտարկումը ներկայացվել էր նաև Նախագծի շրջանառման փուլում, որի վերաբերյալ ամփոփաթերթի 4-րդ կետում նշվել է հետևյալը. «4. Ընդունվել է ի գիտություն։ Միաժամանակ տեղեկացնում ենք, որ աշխատանքները նախատեսվում է իրականացնել «Մելիորացիա» ՓԲԸ-ի կողմից։»: Սական Նախագծի ընդունումը հիմնավորող փաստաթղթում բացահայտված չէ, թե գնման գործընթացի շրջանակում պատվիրատուն.
ա/ ինչպես է ապահովելու որակավորման, պայմանագրի և կանխավճարի ապահովման պայմանները չկիրառելու դեպքում առաջանալիք հնարավոր ռիսկերի կառավարումը,

բ/ մասնակցի նկատմամբ սահմանելու է որակավորման չափանիշներ, թե ոչ:



5. Նախագծի խմբագրական բնույթի վրիպակների վերաբերյալ հայտնում ենք, որ անհրաժեշտ է Նախագծի՝
- N 7 հավելվածում «1004» ծրագրի «11020»  միջոցառման մասով որպես պատվիրատու ՀՀ Լոռու մարզպետի աշխատակազմի փոխարեն նշել ՀՀ տարածքային կառավարման և ենթակառուցվածքների նախարարության ջրային կոմիտեին, քանի որ վերջինս է Նախագծի 1-6 հավելվածներում սահմանված որպես բյուջետային ստորադաս կարգադրիչ, 
	- նախաբանում որպես լիազորող նորմ հղում կատարել նաև ՀՀ կառավարության 04.05.2017թ. N 526-Ն որոշմամբ հաստատված կարգի 3-րդ կետին:
	








Ընդունվել է։
Ֆինանսական գնահատականները կազմվել են՝ հիմք ընդունելով փաստացի իրականացված և իրականցվող աշխատանքների ծավալների համար վճարման ենթակա գումարները։ 






«Գնումների մասին» ՀՀ օրենքի 15–րդ հոդվածի 4–րդ մասը սահմանում է՝ «4. Շինարարական աշխատանքների գնման համար ֆինանսական միջոցներ նախատեսվում են սահմանված կարգով հաստատված և փորձաքննություն անցած նախագծային փաստաթղթերի հիման վրա: Առանց նախագծային փաստաթղթերի առկայության շինարարական աշխատանքների գնման համար ֆինանսական միջոցներ նախատեսվել չեն կարող: Մարդկային զոհերի, մարդու առողջությանն ու շրջակա միջավայրին զգալի վնասի, խոշոր նյութական կորուստների և մարդու կենսագործունեության բնականոն պայմանների խախտման հանգեցնող կամ նման իրավիճակներ առաջանալու վտանգի դեպքում հրատապ համարվող կարիքների բավարարման շրջանակում շինարարական աշխատանքների գնման գործընթացը Հայաստանի Հանրապետության կառավարության որոշմամբ կարող է իրականացվել առանց սահմանված կարգով հաստատված և փորձաքննություն անցած նախագծային փաստաթղթերի՝
1) գնման առարկայի բնութագրերը սահմանելով որպես գործառութային (ֆունկցիոնալ) նկարագրեր, որոնք պետք է ներկայացվեն բավարար ճշտությամբ՝ հնարավորություն տալով մասնակիցներին և պատվիրատուին ճշգրիտ ընկալել պայմանագրի առարկան․»














































Նկատի ունենալով, որ աշխատանքներն արդեն իսկ իրականացվում են «Մելիորացիա» ՓԲԸ-ի կողմից կանխավճարի ապահովման ներկայացման անհրաժշտությունը բացակայում է։

Կարգավորումն առաջարկվել է Նախագծի 6-րդ կետով։



Ընդունվել է

	5. Բնապահպանության և ընդերքի տեսչական մարմին
	10.04.2025թ.

	
	N 01//2655-2025


	Առաջարկություններ և առարկություններ չկան։

	Ընդունվել է։

	6. ՀՀ Լոռու մարզպետի աշխատակազմ
	10.04.2025թ.

	
	N 01/105,4,1/03300-2025

	Որոշման նախագծի Հավելված 7-ի 27-րդ տողում «ՀՀ Լոռու մարզպետի աշխատակազմ» բառերը անհրաժեշտ է փոխարինել «ՀՀ տարածքային կառավարման և ենթակառուցվածքների նախարարության ջրային կոմիտե» բառերով:
	Ընդունվել է։


	7. ՀՀ ֆինանսների նախարարություն
	25.04.2025թ.

	
	N 03/26/9567-2025

	Ի լրումն ՀՀ ֆինանսների նախարարության 12/04/2025թ. թիվ 01/9-1/8504-2025 գրության՝ հայտնում ենք հետևյալը. 
Գնումների պաշտոնական տեղեկագրում հրապարակված՝ ՀՀ ֆինանսների նախարարի 20/03/2018թ. N3 պաշտոնական պարզաբանման (կցվում է) համաձայն՝ ՀՀ պետական բյուջեի միջոցների հաշվին պարտավորություններ առաջացնող գնումները «Գնումների մասին» ՀՀ օրենքի 23-րդ հոդվածի 1-ին մասի պահանջների համաձայն իրականացվելու դեպքում՝ եթե մինչև պայմանագրի կնքումը մատակարարվել են ապրանքներ, մատուցվել են ծառայություններ կամ կատարվել են աշխատանքներ, ապա կնքվելիք պայմանագրով երկկողմ համաձայնությամբ կարող է նախատեսվել դրույթ հետևյալ բովանդակությամբ. «Պայմանագրի պայմանները կիրառվում են մինչև պայմանագիրն ուժի մեջ մտնելը կողմերի միջև փաստացի ծագած հարաբերությունների նկատմամբ: Ընդ որում մինչև պայմանագիր կնքելը վաճառողի կողմից ապրանքի մատակարարման, կատարողի կողմից մատուցված ծառայության, կապալառուի կողմից կատարված աշխատանքի դիմաց վճարումն իրականացվում է այդ պայմանագիրը ՀՀ ֆինանսների նախարարության կողմից հաշվառված լինելու դեպքում»:
Ելնելով վերոգրյալից և նկատի ունենալով, որ պատվիրատուն կարող է պայմանագրի պայմանների նկատմամբ հետադարձ ուժ սահմանել՝ առանց ՀՀ կառավարության թույլտվությունը ստանալու՝ առաջարկում ենք նաև որպես ավելորդ դրույթ հանել նախագծի 5-րդ կետը:
	Չի ընդունվել։
Հաշվի առնելով, որ Դեբեդ, Փամբակ, Ձորագետ, Շնող և Տաշիր գետերի խնդրահարույց հատվածների մաքրման աշխատանքները շուրջ 2 ամիս առաջ են մեկնարկել «Մելիորացիա» ՓԲԸ-ի կողմից, և աշխատանքների շուրջ 90 տոկոսն արդեն ավարտվել են, ուստի նպատալահարմար չէ Նախագիծը լրամշակել։

	8. ՀՀ վարչապետի աշխատակազմի իրավաբանական վարչություն
	02.05.2025թ.

	
	N 02/16.5/14174-2025

	1. Նախագծի նախաբանում՝ (…) հնարավոր վարարումների ռիսկերի կառավարման նպատակով հաստատվող  հակահեղեղային անհետաձգելի միջոցառումների ցանկի մասով անհրաժեշտ է հղում կատարել «Արտակարգ իրավիճակներում բնակչության պաշտպանության մասին» օրենքի վերաբերելի նորմին: 
2. Նախագծի 1-ին կետով առաջարկվում է՝ (…) աշխատանքներն իրականացնել առանց նախագծանախահաշվային փաստաթղթերի ձեռքբերման, իսկ աշխատանքներն ընդունել փաստացի իրականացված ծավալներին համապատասխան, սակայն ներկայացված առաջարկության օրենսդրական հիմքերը որոշակիացված չեն: 
















3. Նախագծի 3-րդ կետի 1-ին ենթակետի մասով, որով Ջրային կոմիտեի նախագահին հանձնարարվում է աշխատանքների ձեռք բերման նպատակով՝ ապահովել «Մելիորացիա» փակ բաժնետիրական ընկերության հետ պայմանագրի կնքումը, գնումների պատվիրատուի իրավասության շրջանակներում է, ուստի՝ այն չի կարող կառավարության որոշման առարկա դիտարկվել:
	Ընդունվել է մասամբ։
Նախագծի նախաբանը լրամշակվել է։



Մարդկային զոհերի, մարդու առողջությանն ու շրջակա միջավայրին զգալի վնասի, խոշոր նյութական կորուստների և մարդու կենսագործունեության բնականոն պայմանների խախտման հանգեցնող կամ նման իրավիճակներ առաջանալու վտանգի դեպքում հրատապ համարվող կարիքների բավարարման շրջանակում շինարարական աշխատանքների գնման գործընթացը Հայաստանի Հանրապետության կառավարության որոշմամբ կարող է իրականացվել առանց սահմանված կարգով հաստատված և փորձաքննություն անցած նախագծային փաստաթղթերի՝
1) գնման առարկայի բնութագրերը սահմանելով որպես գործառութային (ֆունկցիոնալ) նկարագրեր, որոնք պետք է ներկայացվեն բավարար ճշտությամբ՝ հնարավորություն տալով մասնակիցներին և պատվիրատուին ճշգրիտ ընկալել պայմանագրի առարկան․»

Հաշվի առնելով, որ Դեբեդ, Փամբակ, Ձորագետ, Շնող և Տաշիր գետերի խնդրահարույց հատվածների մաքրման աշխատանքները շուրջ 2 ամիս առաջ են մեկնարկել «Մելիորացիա» ՓԲԸ-ի կողմից, և աշխատանքների շուրջ 90 տոկոսն արդեն ավարտվել են, ուստի նպատալահարմար չէ Նախագիծը լրամշակել։



1

